
 

  

 

 

 

Laqgħa Reġjonali Nru. 34 ta’ 2026, miżmuma nhar il-Erbgħa, 24 ta’ Ġunju 

2026, ġewwa l-Uffiċċju Amministrattiv ta’ Reġjun Tramuntana. 

 

 Membri Preżenti: 

 

• Clifford Galea Vella                  President 

• Angelo Micallef   Balzan     Viċi President 

• Paul Vella     Mġarr    Membru  

• Ċensu Galea     San Pawl il-Baħar  Membru 

• Gabriel Micallef    Mellieħa   Membru  

• Stefan Cordina    Ħ’Attard   Membru 

• Lee Abela Vassallo   Imtarfa   Delegat 

• Aiken Zerafa     Mosta    Delegat 

• Bjorn Bonello        Segretarju Eżekuttiv 

 
 
Membri Skużati: 

• Clifford Galea Vella                   President 

• Norbert Vella    San Ġwann   Delegat 

 

Membri Assenti: 

• Christopher Deguara   Naxxar   Membru 

AĠENDA 

1. Ittri ta' Apoloġija 
2. Approvazzjoni tal-Minuti tal-laqgħa Nru. 33 
3. Komunikazzjoni u Korrispondenza mill-President 
4. Tweġibiet għall-Mistoqsijiet tal-Kunsilliera 
5. Aġġornamenti u diskussjoni; 
6. Kunsiderazzjoni u Approvazzjoni tal-iskeda ta’ pagamenti 
7. Aġġornament 

_____________________________________________________________________________ 

Il-laqgħa nfetħet mill-Viċi President Dr. Anġelo Micallef fil-17:30 ta’ 
filgħaxija.  

1. Ittri ta’ Apoloġija  
 
Il-Viċi President informa lil dawk preżenti li l- President Clifford Galea kien 
indispost barra minn Malta, u id-Delegat Norbert Dalli talab li jkun skużat 
mill-laqgħa. Is-sindku Dr. Christopher Deguara kien assenti mil-laqgħa.  
 

2. Approvazzjoni tal-Minuti tal-laqgħa Nru.33 

Il-President ippreżenta l-minuti tal-laqgħa numru 33 hekk kif miktuba 
mis-Segretarju Eżekuttiv. 

Punti mill-Minuti 

Ma kien hemm l-ebda punti mill-minuti 

Fuq proponiment tas-Sindku Stefan Cordina , issekondat mid-Delegat 
Aiken Zerafa, kien hemm qbil unanimu u l-minuti ġew approvati hekk kif 
preżentati. 

3. Komunikazzjoni u Korrispondenza mill-President 

3.1 Aġġornament – Laqgħa Annwali, Book Launch u Stamp Launch 

 Il-Viċi President informa lill-membri li l-Laqgħa Annwali, flimkien mal-
book launch u l‑stamp launch, ser isiru nhar il‑Ġimgħa, 17 ta’ Lulju, 
ġewwa l‑lukanda DoubleTree by Hilton Malta. Il-programm ser ikun kif 
ġej; fis‑5:30 p.m, il-membri tar-Reġjun ser jiltaqgħu ġewwa Athena Suite 
tal‑lukanda, segwita mill‑event tal‑Laqgħa Annwali, il-book launch u 
l‑stamp launch. L-attività ser tkompli b’stand-up BBQ fid-9:00 p.m. Dan 
ta’ l-aħħar ser ikun miftuħ għal membri eletti u għal mistiedna li ser 
jintbagħtilhom invit biss, minħabba elementi loġistiċi, konteniment ta’ 
spejjeż kif ukoll spazju. 

3.2 Mellieħa Caravan Site Waste Collection Service  

 Is-Segretarju Eżekuttiv informa lill-membri li nhar is-Sibt, 20 ta’ Ġunju, hu 
iltaqa’ flimkien mar-rappreżentanti tas-sit tal-caravans kif ukoll mal-
membri jew sidien tal-boat houses tal-Mellieħa, fejn ġew diskussi n-
nuqqasijiet preżenti, is-suġġerimenti u l-pjan ta’ kif ser tinstab soluzzjoni 
għal dawn in-nuqqasijiet. 

Is-Segretarju Eżekuttiv ippropona li jsir proġett pilota permezz ta’ talba 
għal kwotazzjonijiet sabiex jiġi ingaġġat kuntrattur ġdid biex jinġabar l-
iskart, idealment separat, minn skejjel kif ukoll minn postijiet oħra. 

Is-Sindku Gabriel Micallef irringrazzja lis-Segretarju Eżekuttiv talli mexxa 
l-laqgħa u qal li ser jesplora l-possibbiltajiet ta’ dan il-proġett pilota. 
Irrimarka wkoll li għadu jinsisti li ssir laqgħa flimkien mad-Direttur tad-
divizjoni tal-Gvern Lokali u il-Ministru Zerafa Civelli. 

Is-Sindku Perit Censu Galea rrimarka li anke fil-lokalità ta’ San Pawl il-
Baħar qed ikun hemm problemi fir-rigward tal-ġbir ta’ skart minn skips. 

Fil-jiem li għaddew, is-Segretarju Eżekuttiv talab lista dettaljata lill-
kuntrattur tan-numru ta’ skips kif ukoll tal-oriġini tal-iskart imħallat 
(“mixed waste from skips”), sabiex ikun jista’ jiġi studjat sew l-ammont ta’ 
tunnellaġġ li qed jiġi ġġenerat. 

Wara diskussjoni fit-tul bejn il-membri, ġie miftiehem li tintalab laqgħa 
flimkien mal-Ministru Alison Zerafa Civelli, mas-Segretarju Permanenti u 
mad-Direttur tal-Gvern Lokali li għad irid jiġi appuntat, sabiex jiġu 
diskussi dawn id-diffikultajiet. Intqal ukoll li dan is-suġġett ser jerġa’ jiġi 
diskuss fil-laqgħa li jmiss. 

3.3 Aġġornament – Servizz ta’ Avukat u Data Protection officer   

 Wara talba, ir-Reġjun irċieva proposta mingħand Dr. David Bonello għal 
servizz ta’ avukat bi tariffa ta’ €70 fis-siegħa għal servizzi rikjesti, kif ukoll 
prezz ta’ €250 fix-xahar għas-servizz ta’ Data Protection Officer. Dan is-
servizz huwa wkoll offrut lill-kunsilli lokali rispettivi li jixtiequ jagħmlu użu 
minn dawn is-servizzi. 

3.4 Refab Lightblue Partnership 

 Ir-Reġjun ġie kkuntattjat minn Ciro Ascione għal laqgħa introduttorja 
dwar il-proġett ta’ Refab Lightblue relatat mal-ġbir u l-immaniġġjar tal-
iskart. Il-membri preżenti ma kellhom l-ebda oġġezzjoni għal tali laqgħa; 
iżda għall punt ta’ kommunikazzjoni ġie enfasizzat li għandha tiġi 
ppreżentata mappa bil-postijiet proposti fejn ser jitpoġġew l-bins sabiex 

dawn jiġu approvati minn qabel mill-kunsill. Ġie wkoll innutat li f’ċerti 
lokalitajiet qed ikun hemm każijiet ta’ persuni jippruvaw jiftħu l-bins biex 
jieħdu l-ħwejjeġ, sitwazzjoni li tista’ tkun perikoluża. 

3.5 Talba għall-Awtorizzazzjoni sabiex jitpoggew Ufficcju Mobbli u 
Ambulanza ta’ Rispons għall-Emerġenzi f’San Pawl il-Baħar 

 Wara li ġiet ippreżentata din il‑komunikazzjoni, il-membri ssuġġerew u 
qablu li talbiet ta’ dan it-tip għandhom jiġu diskussi u mwieġba mill-
kunsilli lokali rispettivi. 

  
3.6 Proponiment ta’ Laqgħa ma’ Onorevoli Ministru Zerafa Civelli dwar l-

opportunita ta’ kollaborazzjoni la darba ix-xogħolijiet pubbliċi qedin 
taħt l-istess Ministeru bħal Gvern Lokali. 

  
 Il-membri qablu li għandha tintalab din il-laqgħa.  

 
3.7 Aġġornament – Civitas – Sustainable and smart Mobility for all  
   

Ġie komunikat li l‑study visit (20-22 ta’ Mejju 2026) kienet waħda ta’ 
suċċess. Matul tlett ijiem ta’ workshop, stakeholders barranin kif ukoll 
rappreżentanti minn diversi entitajiet Maltin iltaqgħu sabiex jiġu 
ppreżentati u diskussi n-nuqqasijiet identifikati, flimkien ma’ proposti u 
proġetti implimentati f ’pajjiżi oħra li jistgħu jkunu ta’ benefiċċju biex 
jindirizzaw l-isfidi lokali. 

 
Is-Segretarju ppreżenta d‑Deployment Report mħejji minnu fuq 
il‑mejda, u ingħad li l‑membri ser jibqgħu jinżammu aġġornati dwar 
l‑aġġornamenti relatati ma’ dan il‑proġett pilota. 

 
Intqal ukoll li dan il‑programm ser jirrimborsa lura l‑maġġoranza 
tal‑ispejjeż relatati mal‑loġistika u l‑catering sabiex seta’ jitwettaq dan 
l‑study visit. 

3.8 Aġġornament – EU Co-Funded Project – Synergies  
  
 Ġie rrappurtat li ż‑żewġ school visits li saru (27 u 29 ta’ Mejju 2026) bħala 

parti mill‑programm kienu ta’ suċċess, bi parteċipazzjoni tajba u 
involviment attiv kemm mill‑għalliema kif ukoll mill‑istudenti. Matul 
dawn iż‑żjarat tqassam is-Synergies Handbook lill‑iskejjel, flimkien ma’ 
emergency kit sabiex jintuża bħala għodda illustrattiva għall‑għarfien u 
t‑taħriġ. Kaxxa bil‑handbooks hija wkoll lesta għall‑ġbir minn kull kunsill 
lokali sabiex dawn jiġu mgħoddija fl‑iskejjel rispettivi u fil‑komunità. 

 
Ġie nnotat ukoll li l‑evaluation workshop (28 ta’ Mejju 2026) kellu 
parteċipazzjoni għolja, b’rappreżentanti minn diversi stakeholders 
ewlenin. L‑eżitu ġenerali kien wieħed pożittiv u ta’ suċċess, u l‑attività 
ġiet dokumentata permezz ta’ ritratti u filmati. 

 
3.9 Aġġornament - European Week of Regions and Cities 2026  

 
Il-membri ġew infurmati li l-arranġamenti kollha relatati mal-flight u 
l-akkomodazzjoni ġew ibbukkjati, u li l-parteċipanti ġew ikkuntattjati 
bl-informazzjoni kollha meħtieġa kemm permezz tal-grupp WhatsApp 
kif ukoll b’email li tinkludi l-biljetti tal-ivvjaġġar ta’ kull parteċipant 
individwali. Il-parteċipanti qed jiġu mħeġġa jlestu l-EU account 
tagħhom sabiex ikunu lesti jirreġistraw għas-sessjonijiet skedati hekk kif 
ikunu disponibbli.  
 

3.10 Aġġornament – AED Machines 
 
Ġie mħabbar li nxtraw tlett magni AED ġodda għall‑Kunsilli ta’ San 
Ġwann, Attard u Balzan — it‑tliet kunsilli li ma kinux parti mir‑Reġjun 
meta sar it‑tender u għalhekk ma kellhomx l‑istess tip ta’ AED jew ma 
kellhom l‑ebda AED. Barra minn hekk, fuq talba tas‑Sindku tal‑Imġarr, 
inxtaraw tlett settijiet ta’ batteriji u pads għall‑magni AED li hemm 
fil‑lokalità, peress li kollha kellhom bżonn jiġu sostitwiti f’każ ta’ 
emerġenza. 
 

3.11 Aġġornament – Għotja Finanzjarja għal pubblikazzjoni ta’-ktieb  
 
B’referenza għal din it‑talba ta’ għajnuna finanzjarja, qed isiru l‑verifiki 
meħtieġa sabiex tiġi stabbilita l‑validità tad‑dokumentazzjoni mitluba u 
ppreżentata. 

3.12 Back Garage Door Shutter  - Triq Emanuel Pinto  

 
Ġie ikkomunikat li ftit tal‑ġimgħat ilu ġie nnotat li l‑shutter ta’ wara 
tal‑garaxx li jinsab fi Triq Emanuel Pinto garrab ħsarat li aktarx kienu 
kkawżati mill‑splużjoni li seħħet fl‑ewwel ta’ Ġunju. Qed nistennew 
lis‑supplier sabiex jivverifika l‑ħsarat u jipprovdi rapport u kwotazzjoni 
tax‑xogħlijiet meħtieġa, sabiex dawn jiġu sottomessi lill‑kumpanija 
tal‑assigurazzjoni. 
 

3.13 CCTV Cameras għat-Traffic Management u l-Monitoraġġ tal-Iskart 
 

Is‑Segretarju Eżekuttiv informa li, b’referenza għad‑diskussjonijiet 
preċedenti li saru waqt il‑laqgħat reġjonali, ir‑Reġjun xtara total ta’ sitt 
cameras sabiex jintużaw għat‑traffic management, fosthom għal traffic 
counts kif ukoll għall‑monitoraġġ tal‑immaniġġjar tal‑iskart. Dawn 
il‑cameras ser ikunu akkumpanjati b’tabelli informattivi li jinfurmaw 
lill‑pubbliku dwar l‑iskop tal‑installazzjoni tagħhom, kif ukoll ma jistgħux 
jittieħdu passi legali bl-użu tal-monitoraġġ li jiġi provdut minnhom. 
 
Il‑cameras jaħdmu bis‑sistema solar, u għalhekk jistgħu jiġu allokati 
f’lokalitajiet differenti skont il‑bżonn. 
 

4. Tweġibiet għall-Mistoqsijiet tal-Kunsilliera 

 Ma kien hemm l-ebda mistoqsija.  
 
5  Aġġornamenti u diskussjoni; 
 
5.1 Audited Financial Statements 2025 
 
 Is-Segretarju Eżekuttiv informa li qed jiġu riveduti ċerti punti mal-

awdituri u li l-Financial Statements awditjati tal-2025 ser jiġu diskussi fil-
laqgħa li jmiss. 

 
6. Kunsiderazzjoni u Approvazzjoni tal-iskeda ta’ Pagamenti; 

Il-President ressaq għall-approvazzjoni l-Iskeda ta’ Pagamenti Numru 
202 għall-perjodu bejn it-19 ta’ Mejju 2026u l-24 ta’ Ġunju 2026 

L-iskeda ppreżentata ġiet approvata fuq proposta tas- Sindku Stefan 
Cordina, issekondata mis-Sindku Gabriel Micallef, bi qbil unanimu 
mill-kumplament tal-membri. 

7.  Aġġornament 

Il-laqgħa ġiet fi tmiemha fis-7.00 ta’ filgħaxija. Il-laqgħa li jmiss ser issir 
nhar il‑Ġimgħa, 17 ta’ Lulju 2026, fil‑17.30, ġewwa Athena Suite, 
DoubleTree by Hilton Malta, segwita mill‑Laqgħa Annwali, il‑book launch 
u l‑stamp launch u riċeviment zgħir bħala ringrazzjament . 

 

 

 

 

Clifford Galea Vella      Bjorn Bonello  

 President       Segretarju Eżekuttiv  

 

 Approvati illum il-Ġimgħa 17 ta’ Lulju 2026 


